
Tyske og norske Montessori-
elevar leikte, tøysa og lo godt  
saman då Kvinnheringen møtte 
dei på Ulvenes fredag føremid-
dag. Dagen starta med full fart 
i akebakken og litt snøballkrig, 
før vertinne for dagen og mor til 
to elevar ved Ølve Montessori-
skule, Susanne Ulvenes, tok 
heile elevflokken og lærarane 
deira med på ei vandring for å 
sjå på vikinggravene. 

– Det er fire tydelege gravhau-
gar her ute som stammar frå 
vikingtida. Kva type folk som 
har blitt gravlagde her, er eg 
usikker på. Men det var nok ein 
del folkeliv her i vikingtida. Det 
seiest at Olav Den Heilage var 
her ved eit høve. Ei elv her er opp-
kalla etter han, fortalde Ulvenes. 

Åtte elevar og to lærarar frå 
Berlin fekk reisa til Ølve under 
dette første utvekslingsbesøket. 

Den eine av lærarane var Marie 
Lehmann-Brauns, og ho tykte 
det var svært interessant å sjå 
korleis ein norsk søsterskule 
driv. Ho fortalde at dei fysiske 
rammene i klasseromma er 
nokså like som i Tyskland, mel-
lom anna med undervisings-
rom innreidde i ulike lærings-
stasjonar. 

– Og som hos oss, så handlar 
undervisinga mykje om å gi 
elevane impulsar til å utvikla 
eiga læring i dei ulike faga, 
sjølvsagt under god rettleiing av 
oss lærarar. Elles så synest også 
skulen i Ølve å vera glad i å leg-
gja skuledagane ut av sjølve 
skulebygget. Heime i Berlin 
deltar vi aktivt i samfunnslivet 
ilag med elevane; vi går på 
utstillingar, føredrag, konser-
tar og så vidare, fortalde Leh-
mann-Brauns. 

I april tek ho og skulen hen-
nar imot ein liten delegasjon 
med elevar og lærarar frå Ølve 
Montessoriskule. 

– Vi har allereie begynt å 
planlegga besøket litt, og har 

tenkt ut ein del kjekke ting vi 
skal ta dei med på, freista ho. 

God engelskundervising
Lærar Siri Holst Larsen ved 
Ølve Montessoriskule var svært 
begeistra for det ferske utvek-
slingssamarbeidet, som ho 
håpar vil bli langvarig. 

– Dette er heilt i Maria Mon-
tessori si ånd, det med å knyta 
vennskapsband og gå hand i 
hand på tvers av landegrenser. 
Det er slik ein byggjer fred, og 
då må ein begynna med barna, 
sa ho. 

Skuledagane med besøk 
hadde vore innhaldsrike og 
kjekke, men også ettermidda-
gane og kveldane baud på opp-
levingar. 

– Gjestene er innkvarterte i 
private heimar, noko som nok 
er litt ekstra spennande. 

Holst Larsen trekte òg fram 
språkaspektet ved besøket. 

– Vi får jo verkeleg praktisert 
engelsken vår desse dagane, 
både elevane og vi vaksne, sa 
ho. 

7. klassingane Linn Korsnes 
Storedale og Rine Midtun Sto-
retvedt var av dei som har 
snakka ein del engelsk dei siste 
dagane. 

– Kjempegøy å ha besøk frå 
Tyskland, sa dei samstemte. 

Ein av dei som syntest det var 
gøy å vera på besøk, var Silvan 
Gruenbauer, elev ved den tyske 
Montessori-skulen. 

– Eg har det veldig kjekt her i 
Ølve, det er morosamt å sjå kor-
leis dei har det på skulen her. 
Elevane ser ut til å ha litt meir 
fridom enn oss. Men det er 
ikkje lov å ha snøballkrig inne 
på skuleområdet, fortalde han.

Han trekte òg fram stilla i 
Ølve, som han ikkje er vane 
med i Berlin. 

– Heime er det alltid mykje 
bilar, bussar og folk overalt, 
mange lydar og inntrykk heile 
tida. Her er det veldig lite folk 
og trafikk. Veldig uvant, men 
litt godt òg, meinte han. 

ELISABETH BERG HASS
elisabeth@kvinnheringen.no

Knytte nye 
vennskaps-
band

NYE BAND BLEI KNYTTE: Norske og tyske Montessori-elevar fann tonen med kvarandre under utvekslingsbesøket i Ølve. Frå venstre: Oliver, Silvan, Carlos, Martha, Linn, Rhine, Julie, Mia og David.

Sverre Vevelstad frå Utåker 
vart sist veke valt som ny 
leiar i eldrerådet.

– Det vart no berre slik. Eg 
hadde ikkje eit spesielt ønske 
om å bli leiar, seier Vevelstad.

Han ønskjer ikkje å koma 
med ei programerklæring før 
det nye eldrerådet startar opp 
arbeidet. Men han lovar at 
rådet skal halda fram det 
arbeidet som det avtroppande 
eldrerådet jobba med.

– Vi skal ha fokus på dei 
eldre og at dei vert godt 
behandla av styresmaktene. 
Det kan godt henda at vi grip 
fatt i saka om å få eit eldreom-
bod på plass i kommunen, 
seier Vevelstad.

Det var mot slutten av 2014 
Kvinnherad kommune søkte 
etter ein person som kunne ta 
vervet som eldreombod i kom-
munen. Formannskapet ved-
tok at det skulle vera ei prøve-
ordning ut 2015. Den som fekk 
vervet skulle få dekka telefon-
utgifter og få køyregodt-
gjerdsle, men ikkje løn.

– Det vart lagt opp til at 
eldreombodet skulle utføra 
gratisarbeid, seier Vevelstad.

Det var ingen som var villig 
til å ta på seg vervet, og saka 
vart lagt på is.

Den nyvalde leiaren er 
godt kjent med arbeidet i 
eldrerådet. Før han gjekk av 
for aldersgrensa, var han 
sekretær for dette rådet.

Sverre Vevelstad fyller 
snart 69 år.

Han var tilsett på Holme-
dal skule i 24 år, før han vart 
verksemdsleiar ved Bringe-
dalsbygda skule, ein stilling 
han hadde i sju år. Dei siste 
sju åra hadde han arbeids-
plassen sin i rådhuset i 
Rosendal. 

Ingen av dei fem medlemene 
i eldrerådet har vore med tidle-
gare. For at dei skal få betre 
kjennskap til kva oppgåver som 
ventar dei, skal dei til Odda, 
der Fagakademiet skal ha kurs 
for medlemer i eldreråd.

Nytt eldreråd:
Sverre Vevelstad (leiar)
Bodil Våge
Vidar Ask
Øyvind Skogseth
Malena Aasen
Varamedlemer:
Svein Opdal
Oddbjørg Heimark
Otto Blokhus
Sigmund Nordfonn
Arny Vårdal

ARNE LINDEFLATEN
arne@kvinnheringen.no

Knoppar spring, blomar blømer, visnar, turkar burt.
I dvale, under frost og is, livet står og sprengjer.

Ventar på vogn og eit varmt pust i sivet.
Rosur og Mandragora,
Villblom og Hyasint.

Det er no ein gong slik laga, ein kan ikkje alle behaga.
Det beste eg veit, gjer meg svolten og heit.

Ting tek tid, og det er ei tid for alt. 

Det renn meg i hug, Karin Boye verdiane vog.
Diktsamlinga, För trädets skull, låste ned gull. 

Svensk diktardronning og kvinne, friskar minnet:

Ja visst gör det ont
Ja visst gör det ont när knoppar brister.

Varför skulle annars våren tveka?
Varför skulle all vår heta längtan
bindas i det frusna bitterbleka?

Höljet var ju knoppen hela vintern.
Vad är det för nytt, som tär och spränger?

Ja visst gör det ont när knoppar brister,
ont för det som växer
och det som stänger.

Ja nog är det svårt när droppar faller.
Skälvande av ängslan tungt de hänger,
klamrar sig vid kvisten, sväller, glider –
tyngden drar dem neråt, hur de klänger.

Svårt att vara oviss, rädd och delad,
svårt att känna djupet dra och kalla,

ändå sitta kvar och bara darra –
svårt att vilja stanna

och vilja falla.
Då, när det är värst och inget hjälper,

Brister som i jubel trädets knoppar.
Då, när ingen rädsla längre håller,
faller i ett glitter kvistens droppar

glömmer att de skrämdes av det nya
glömmer att de ängslades för färden –
känner en sekund sin största trygghet,

vilar i den tillit
som skapar världen. 

Knut Johan Nerhus

Ny leiar i eldrerådet

Ja visst gjer det vondt

HISTORIETIME: Susanne Ulvenes (til venstre i bildet) er mor til to elevar ved Ølve 
Montessoriskule. Fredag tok ho imot ein heil delegasjon elevar og lærarar heime 
på Ulvenes, mellom anna for å visa dei vikinggravene i området.

ANNLEIS SKULEDAG: Casper og dei andre 
Montessori-elevane syntest det var kjekt å 
helsa på folk og dyr på Ulvenes på fredag. Søsterskule: Førre veke hadde Ølve 

Montessoriskule utvekslingsbesøk av 
ein søsterskule i Berlin. Det baud på 
litt ekstra spennande skuledagar, samt 
nye vennskap på tvers av landegrenser.

– Og som hos 
oss, så handlar 
undervisinga mykje 
om å gi elevane 
impulsar til å 
utvikla eiga læring 
i dei ulike faga, 
sjølvsagt under god 
rettleiing av oss 
lærarar.

Marie Lehmann-Brauns  
Lærar

u meiningar

